
VUÁVÁM- JÁ VAIKUTTÂSKUÁVLU  
 

Laapist eennâmkoddekaavam ovdán uásikuávlui 

mield. Tave-Laapi eennâmkoddekaavakuávlun ku-

leh Aanaar, Suáđikylá já Ucjuuhâ. 

Vaikuttâskuávlun láá Tave-Laapi lasseen oles Laapi 

eennâmkodde sehe Taažâ já Ruošâ aldakuávluh 

(Kove 1).  Tave-Laapi eennâmkoddekaavakuávlust 

sämikuávlun (Laahâ sämitiggeest 17.7.1995/974) 

kuleh Aanaar já Ucjuv kieldâi kuávluh sehe Suáđigil 

kieldâ Laapi palgâs kuávlu. Nuorttâlâškuávlu lii Aa-

naar kieldâ nuorttiiuásist. 

 

Kove 1. Tave-Laapi eennâmkoddekuávlu já 
vaikuttâskuávluh. 

LAAPI EENNÂMKODE VUÁVÁM 

 
Eennâmkode vuáváámân kuleh eennâm-

koddevuávám, kuávlui  kevttim vuávám stivrejei-

jee eennâmkoddekaava já kuávlulâš ovdedem-

ohjelm ađai eennâmkoddeohjelm.  Kuávlulii ovde-

demohjelmist asâttuvvoo sierâ laavâst 

kuávluoovdedmist já ráhtusruttârájutooimâ 

haaldâšmist.  Laapi eennâmkode vuáváámist hu-

olât Laapi litto.  Eennâmkode vuáváámist váldojeh 

vuotân staatârääđi väldikodáliih kuávlukevttim-

ulmeh.  Eennâmkoddekaava taha konkreetlâžžân 

väldikodáliih ulmeh já heiviit taid oohtân eennâm-

kodálij já páihálij ulmijguin.  Eennâm-

koddevuáváámist iä lah riehtivaikuttâsah, mutâ 

tot lii vuolgâsaijeen eennâmkode eres vuáváámân. 

 

Lappi-sopâmušâst láá ovtâstittum kyehti eennâm-

kodálâš vuávámäššikirje, eennâmkodde-strategia 

2040 já eennâmkoddeohjelm 2018–2021. 

 

 

Kove 2. Kove 2. Lappi-sopâmuš miäldásâš puát-
teevuođâkove 2040+. 

Eennâmkoddekaava 
Eennâmkoddekaava lii almosluándusâš vuávám 

kuávlui kevttimist eennâmkoddeest teikâ ton uás-

ikuávlust. Eennâmkoddekaava äigiulme lii 10–30 

ihheed. Eennâmkoddekaavam stivrejeh 

eennâmkevttim já huksimlaahâ sehe -asâttâs. 

Laapi lito stivrâ tuhhit eennâmkoddekaava. Tuh-

hiittemmiärádâsâst lii máhđulâš väidiđ Tave-Su-

omâ haldâttâhriähtán. 

 

Eennâmkoddekaava oovdânpuáhtoo káártást. 

Kaavan kuleh meid kaavamerkkiimeh já -

miärádâsah. Lasseen kaavan kulá čielgiittâs, mast 

oovdânpuáhtojeh vuávám ulmeh, čuávdusij 

vuáđustâsah já kuvvim sehe vaikuttâsâi ár-

vuštâllâm (EHL 29 §). 

 

Eennâmkoddekaavast oovdânpuáhtojeh kuávlui 

kevttim já ohtsâškodderáhtus prinsiipeh já čáitto-

jeh eennâmkode ovdedem tááhust tárbuliih 

kuávluh. Kuávluväärridmeh čujottuvvojeh tuše ton 

uásild já nuuvt tárkká ko kuávlui kevttimân kyes-

kee väldikodálij teikâ eennâmkodálij uulmij 

tááhust teikâ eenâb ko oovtâ kieldâ kuávlui kev-

ttim oohtânheiviitmân lii tárbu. (EHL 25 § 4. mom.)  

 

TAVE-LAAPI EENNÂMKODDEKAAVA 2040 

 
Tave-Laapi eennâmkoddekaava 2040 ulmen lii 

finniđ kuávlun puoh eennâmkevttimhaamijd kyes-

kee eennâmkoddekaava, moin kometteh kuávlun 

ovdâlist nanodum Tave-Laapi eennâm-

koddekaava. 

 

Tave-Laapi eennâmkoddekaava 2040 almolâš ul-

men lii orniđ kuávlui kevttim já huksim tienuuvt, 

ete tast läjideh iävtuid šiev eellimpirrâsân sehe 

ovdedeh ekologâlávt, ekonomâlávt já kulttuurlávt 

kilelis ovdánem. Ulmen lii meid turviđ juáhháá 

uásálistemmáhđulâšvuođâ aašij valmâštâlmân, 

vuávám kvaliteet já vuáruvaikuttâs, äššitubdâmuš 

maaŋgâpiälásâšvuođâ sehe ávus tieđettem. 

 

Tave-Laapi eennâmkoddekaava 2040 lopâliih 

ulmeh tärkkilistojii iivij 2017–2018 ääigi ulme-

savâstâlmij já kaavahammiittâsâi vuáđuld. Mitto-

mereh tärkkilistojii meiddei ive 2022 čohčuv 

eromâšávt kieldâi uásild. Tave-Laapi eennâm-

koddekaava tárguttâs lii: 

 

1) čoonnâđ kuávlui kevttim almosluándusâš 

vuávám ovdedemstrategiaid 

2) tärhistiđ nanodum Tave-Laapi eennâm-

koddekaavast orroo kuávluväärridmijd já 

miärádâsâid.   

3) väldiđ huámmášumán lahâaasâtmist tábáhtum 

nubástusâid 

 

Tave-Laapi eennâmkoddekaava 2040 ráhtoo 

ubâlâšeennâmkoddekaavan. Vuáimán puáđidijnis 

eennâmkoddekaava koomeet ovdebáá Tave-Laapi 

eennâmkoddekaava, mii uážui lahâvyeimi 

28.1.2008. 

 

Laapi lito váldustivrâ meridij čuákkimstis 

17.5.2021 macâttiđ Tave-Laapi eennâm-

koddekaava 2040 uđđâsist valmâštâlmân.  

 

 
Kove 3. Terhi Tuovinen / Laapi materiaalpaŋkki 

 
 
 
VUÁVÁM VUOLGÂSAJEH JÁ TARBÂŠLIIH 
ČIELGIITTÂSAH 

 

Väldikodáliih kuávlukevttimulmeh láá 

eennâmkevttim- já huksimlaavâ miäldásii 

kuávlukevttim stivrimvuáháduv uási. Tain meerrid 

statârääđi. Ulmeh pyehtih kuoskâđ aššijd, main lii: 

 kuávluráhtus, kuávlui kevttim teikâ 

jotolâh- teikâ energiaviermi tááhust al-

mugijkoskâsâš teikâ vijđásub ko eennâm-

kodálâš merhâšume; 

 merhâšittee vaikuttâs aalmuglii kulttuur- 

teikâ luánduáárbán; teikâ 

 väldikodálávt merhâšittee vaikuttâs 

ekologâlii killeelvuotân, kuávluráhtus 

ekonomâlâšvuotân teikâ merhâšittee 

pirâshááitui velttimân 

Eennâmkode vuáváámist já eres kuávlukevttim 

vuáváámist kalga huolâttiđ väldikodálij kuávlukev-

ttimuulmij huámmášmist nuuvt, ete tai olášuttem 

ovdeduvvoo.   

 

Statârääđi meridij väldikodálijn  kuávlukev-

ttimuulmijn 14.12.2017.  Miärádâssáin statârääđi 

sajanpiäjá staatârääđi ive 2000 toohâm já 2008 

tärhistem miärádâs väldikodálijn kuávlukev-

ttimuulmijn. Uđâsmittum väldikodáliih 

kuávlukevttimulmeh pottii vuáimán 1.4.2018. 

 

Väldikodáliih kuávlukevttimulmeh láá juohhum 

viiđâ sierâ äššiolesvuotân: 

 Tuáimee siärváduvah já kilelis jotteem 

 Pehtilis jotolâhvuáhádâh 

 Tiervâslâš já torvolâš piirâs 

 Eellimvuáimálâš luándu- já kulttuurpiirâs 

sehe luánduriggoduvah 

 Uđâsmemnavcâlâš energiahuolâttâs 

 

 

Eennâmkoddekaavam vuáđđun tohhum já 

toohâmnáál sierânâsčielgiittâsah: 

 

Tohhum čielgiittâsah 

 

 Jotolâhvuáhádâh- já rađeohtâvuotâčielgiittâs 

(2019) 

 Váldukiäinu 5 jotolâhorniistâlmeh Suáđikylá 

čuákkipääihi puotâ -kiäinuohtâvuotâčiel-

giittâs (2019) 

 Geologliih luánduriggoduvah, ponnečääsih já 

lavŋepyevtitmân hiäivuliih jeegih -čielgiittâs 

(2019) 

 Luándu- já enâdâhčielgiittâs / Natura-čiel-

giittâs (2019) 

 Suáđikylá pieggâvyeimičielgiittâs (2018) 

 

Joođoost leijee čielgiittâsah 

 

 Suáđikylá–Kittâl–Ylläs-kooskâ 

rađeohtâvuotâčielgiittâs 

 Laapi pieggâvyeimičielgiittâs 2022 Suáđikylá 

uásild 

 
VUÁRUVAIKUTTÂS 

Vuáruvaikuttâs kaava valmâštâldijn kalga orniđ 

nuuvt, ete sist kiäi asâmân, porgâmân teikâ eres 

tiilijd kaava sáttá merhâšitteht vaiguttiđ, sehe vir-

geomâháin já siärváduvâin, moi toimâsyergi 

vuáváámist kieđâvušeh (uásálâš), lii 

máhđulâšvuotâ uásálistiđ kaava valmâštâlmân, ár-

vuštâllâđ kaavam vaikuttâsâid já celkkiđ kirjálávt 

teikâ njálmálávt uáivilis ääšist (EHL 62 §). 

 

Uásálijn lii máhđulâšvuotâ adeliđ macâttâs sierâ 

muddoin já maaŋgâi eres vuovijguin. Vuossâmuu 

keerdi macâttâs lii máhđulâš adeliđ kaava joton-

puáttim já uásálistem- já árvuštâllâmvuávám 

kulluuttem ohtâvuođâst já ko uásálistem- já ár-

vuštâllâmvuávám piäijoo uáinimnáál. Maŋeláá 

uásáliih pyehtih adeliđ uáivil kaava valmâštâllâm-

muddoost teikâ muštottâs kaavaiävtuttâsâst. 

Rijjâhámásii macâttâs puáhtá adeliđ ubâ kaa-

vamproosees ääigi. Valmâštâllâmmuddoost já iäv-

tuttâsmuddoost pivdeh meid ciälkkámušâid IJP-

kuávdáást, kieldâin, tehálijn virgeomâháin já 

siärváduvâin sehe tain ministeriöin, moid äšši 

kuáská. 

Vaikuttem máhđulâšvuođah láá stuárráámušah 

kaavaproosees algâmuddoost. Puoh peleväldimeh 

kirjettuvvojeh, tego meid tot, ete maht toh láá 

vaiguttâm vuáváámân já ton puátusijd. Finnejum 

macâttâsân adeluvvojeh vástádâsah.  

Tavlustâh 1. Tave-Laapi eennâmkoddekaava 2040 uásáliih já uásálistem 
 

Uásipeleh Uásáliih Uásálistem 
Eennâmomâsteijeeh 
já -haldâšeijeeh 

 Meccihaldâttâs, priivaat 
eennâmomâsteijeeh, ohtsâšmeecih, 
eres eennâmkoddekaavakuávlu já toos 
rájášuvvee kuávlui eennâmomâsteijeeh 

 Kommenteh uulmijn já 
valmâštâllâmamnâstuvvâst sehe 
hammiittâsâst valmâštâllâm-
muddoost 

 Uáivileh já muštottâsah kaavaham-
miittâsâst já -iävtuttâsâst uáin-
imnááláorroomääigi sehe aal-
mugtilálâšvuođâin 

Toh, kiäi asâmân, 
porgâmân teikâ eres 
tiilijd kaava puáhtá 
vaiguttiđ 
huámášitteht 

 Kaava vaikuttâskuávlu ässeeh, láiguliih, 
irâttâsah já tai pargeeh, lájádâsah já tai 
kevtteeh já pargeeh, iäláttâsâi hárjuttei-
jeeh, mađhâšeijeeh 

 Kommenteh uulmijn já 
valmâštâllâmamnâstuvvâst sehe 
hammiittâsâst valmâštâllâm-
muddoost 

 Uáivileh já muštottâsah kaavaham-
miittâsâst já -iävtuttâsâst uáin-
imnááláorroomääigi sehe aal-
mugtilálâšvuođâin 

Virgeomâhááh já 
eres tuáimeeh 

 

 Kuávlu kieldah já eres Laapi kieldah, 
ministeriöh, Kiäinuvirgádâh, Museovir-
gádâh, Traficom, TUKES, STUK, Uáivi-
ovdâkodde, Logistiiklájádâs ovdâkodde, 
3. logistiikrykment, Áimuvuoimij 
ovdâkodde, Eennâmvuoimij ovdâkodde, 
Sämitigge, Laapi IJP-kuávdáš, Laapi AVI, 
Museovirgádâh, Siida, Laapi eennâm-
koddemuseo, Suomâ meccikuávdáš 
Lappi, Meccihaldâttâs, Tulli, Jáágár-
priikaat, Laapi kirdástâh, Laapi 
räjikosáttuv ovdâkodde, Laapi ká-
áijumlájádâs, Laapi pyereestvai-
jeemkuávlu, Tave-Pohjanmaa litto  

 GTK, Fingrid, Finavia, Palgâsij ovtâstus 

 Kommenteh uulmijn já 
valmâštâllâmamnâstuvvâst sehe 
hammiittâsâst valmâštâllâm-
muddoost 

 Ulmeráđádâlmeh, uásálistem semi-
naarin 

 Eennâmkevttim -já huksimlaavâ 
miäldásiih virgeomâhâšráđádâlmeh 
valmâštâllâm- já iävtuttâsmuddoost   

 Ciälkkámušah valmâštâllâm- já iäv-
tuttâsmuddoost 

 Eres virgeomâhâšoovtâstpargo ubâ 
proosees ääigi 

Siärvuseh, moi 
toimâsyergi 
vuáváámist 
kieđâvuššoo 

 Laapi kävppikáámmár, Laapi irâtteijeeh 
rs, Siida, Laapi eennâmkoddemuseo, Su-
omâ luándu luándusuojâlemlito Laapi 
pirrâdâh rs, Aanaar Luándu-usteveh rs, 
Laapi huksimärbivyehi rs, ProAgria Lappi, 
MTK-Lappi rs, mađhâšemseervih, 
áámmátseervih, iäláttâseellim seervih, 
vyevditipšomseervih, museo- já päik-
kikuávluseervih, meccivaljetipšom-
seervih, je. seervih 

 Energiafinnoduvah, pasâttâshu-
olâttâsfinnoduvah, jyehimkodeh, 
kuálástemkuávluh, kuálástemkodeh, 
sijdâtoimâkodeh, palgâseh, páiháliih 
luándusuojâlemseervih, je. páiháliih 
seervih   
 

 Táárbu mield ráđádâlmeh intressjuá-
vhuiguin 

 Ulmeráđádâlmeh, uásálistem semi-

naarin 

 Kommenteh uulmijn já 
valmâštâllâmamnâstuvvâst sehe 
hammiittâsâst valmâštâllâm-
muddoost 

 Uáivileh já muštottâsah  
valmâštâllâm- já iävtuttemmuddoost 
uáinimnááláorroomääigi sehe aal-
mugtilálâšvuođâin 

EENNÂMKODDEKAAVA MUDOH JÁ 
TIEĐETTEM 

 
Eennâmkoddekaavam muddoin, siskáldâsâst, aal-

mugtilálâšvuođâin, hammiittâsâi já iävtuttâsâi 

uáinimnáálá tolâmist sehe máhđulâšvuođâin 

uáivil oovdânpyehtimân tieđetteh čuávuvávt: 

• almottâssân, kulluuttâssân, tiäđáttâssân já 

artikkâlin 

• kieldâi kaavamkejâstuvâi ohtâvuođâst 

• aavisijn, páihálijn loostâin já kieldâi 

tieđettemniävuin 

• Laapi lito já kieldâi almottâstaavluin 

• Laapi lito (www.lapinliitto.fi) já kieldâi inter-

net-päikkisiijđoin 

• sosiaallii mediast 

 

Virgáliih kulluuttâsah tahhojeh suomâkielân já 

kuulmâ sämikielân (tavesämi-, nuorttâlâš- já an-

arâškielâ). Kulluuttâsah almostittojeh Laapi lito já 

kieldâi almottâstaavluin sehe čuávvoo loostâin: 

Inarilainen, Lapin Kansa, Sompio. Äššikirjeh 

jurgâluvvojeh tárbulijn oosijn sämikielân. Uáivileh 

já muštottâsah lii máhđulâš toohâđ sämikielân já 

aalmugtilálâšvuođâin lii máhđulâš kevttiđ tuulhâ. 

Tavlustuvâst 2 uáinojeh iivij  kaavamproosees já 

äigitavlu. Tavlustuvâst 3 uáinojeh uđđâsist 

valmâštâllâmnáál Tave-Laapi eennâmkoddekaava 

2040  kaavamproosees já vuáđusteijee äigitavlu. 

Tavlustâh 2. Tave-Laapi eennâmkoddekaava 2040  kaavamproosees 2015–2021 já äigitavlu  

Miärádâs/ toimâ 2015 2016 2017 2018 2019 2020 2021 

1. Miärádâs eennâmkoddekaava 
rähtimist 

           

2. Algâttemčuákkim            

3. Uásálistem- já ár-
vuštâllâmvuávám (UÁV) 

           

4. Stivrimjuávhu nomâttem            

5.  Jotonpuáttimkulluuttâs            

6.  UÁV pirâsministeriön 
ránnjáriijkâi kuullâm várás 

           

7. Vuáđučielgiittâsah            

8. Mittomereh            

9. Kaavahammiittâsah, muulsâiäv-
tuh, vaikuttâsâi árvuštâllâm 

           

10. Čonâsjuávkkuráđádâlmeh já 
seminaar 

            

11. Virgeomâhâšráđádâllâm            

12.  Ráđádâllâm Sämitiggijn (9 §) 
sehe nuorttâlij sijdâčuákkimáin 
(nuorttâlâšlaahâ) 

           

13.  Puásuituálulaavâ 53 § miäldásâš 
ráđádâllâm 

           

14. Kaavahammiittâs uáinimnáál, 
ciälkkámušah 

           

15. AALMUGTILÁLÂŠVUOĐAH            

16. Čielgiittâsâi tievâsmittem / 
Natura-árvuštâlmeh 

           

17. Kaavaiävtuttâs            

18. Ráđádâllâm Sämitiggijn (9 §) 
sehe nuorttâlij sijdâčuákkimáin 
(nuorttâlâšlaahâ) 

           

19. Puásuituálulaavâ 53 § miäldásâš 
ráđádâllâm 

           

20. Kaavaiävtuttâs táárbu mield 
pirâsministeriön ránnjáenâmij 
kuullâm várás 

           

21.  Virgeomâhâšciälkkámušah            

22. Virgeomâhâšráđádâllâm            

23. Kaavaiävtuttâs uáinimnáál            

24. AALMUGTILÁLÂŠVUOĐAH            

25. Kaava valmâštâllâm tuh-
hiittemnáál 

           

26. Kaava tuhhiittuvvoo            

27. Kaava čuávvum            

28. Kulluuttâsah já tiäđáttâsah            

29. Stivrimjuávkku            

30. Eennâmkoddestivrâ            

31. Eennâmkoddeváldustivrâ            

Tavlustâh 3. Uđđâsist valmâštâllâmnáál Tave-Laapi eennâmkoddekaava 2040  kaavamproosees já 
vuáđusteijee äigitavlu 
 

Miärádâs/ toimâ 2021 2022 2023 
 

2024 

1. Váldustiivrâ miärádâs 
eennâmkoddekaava maac-
câtmist 

        

2. Kaava uđđâsist algâttem         
3. Uásálistem- já ár-

vuštâllâmvuávám (UÁV) 
peividem 

        

4. Rađeohtâvuotâčielgiittâsâi 
algâttem 

        

 Mittomereh kaava jot-
kâvuáváámân 

        

5.  Stivrimjuávhu uđđâsist 
nomâttem 

        

6.  Čielgiittâsâi tievâsmittem 
táárbu mield 

        

7. Virgeomâhâšciälkkámušah         
8. Kaavaiävtuttâs pirâsminis-

teriön ránnjáenâmij kuul-
lâm várás 

        

9. Nuorttâlâšlaavâ já 
sämitiggelaavâ 9 § miäldásii 
ráđádâlmeh 

        

10. Puásuituálulaavâ 53 § 
miäldásâš ráđádâllâm 

        

11. Virgeomâhâšráđádâllâm         
12.  Kaavaiävtuttâs uáinimnáál         
13.  AALMUGTILÁLÂŠVUOĐAH         
14. Kaava valmâštâllâm tuh-

hiittemnáál 
        

15. Kaava tuhhiittuvvoo         
16. Kaava čuávvum         
17. Kulluuttâsah já tiäđáttâsah         
18. Stivrimjuávkku         
19. Eennâmkoddestivrâ         
20. Eennâmkoddeváldustivrâ         

 
 
 

STAATÂI RAAJIJD RASTELDITTEE 
PIRÂSVAIKUTTÂSAH 
 

Kaavammonâttâlmist heiviittuvvoo staatâi raajijd 
rasteldittee pirâsvaikuttâsâi uásild eennâmkev-
ttim- já huksimlaavâ 26 a -loho. Staatâi raajijd 
rasteldittee pirâsvaikuttâssáid kyeskee 

eennâmkevttim- já huksimlaavâ nubástus šoodâi 
vuáimán 1.1.2017.  
 
Eennâmkevttim- já huksimlaavâ 206 a § mield jis 
merhâšittee pirâsvaikuttâsah oskottetteht šaddeh 
Suomâ kenigittee almugijkoskâsii sopâmuš uás-
ipeellin orroo staatâ kuávlun, teikâ jis merhâšittee 
pirâsvaikuttâsâi čuosâttâhhân orroo staatâ tom 

pivdá, pirâsministeriö kalga huolâttiđ almottâs- já 
ráđádâllâmtooimâst tain staatáin. 
 
Eennâmkevttim- já huksimlaavâ 206 b § mield jis 
pirâsministeriö kiäččá, ete kaava olášutmist láá 
merhâšittee pirâsvaikuttâsah, pirâsministeriö 
kalga almottiđ vaikuttâsâi árvuštâlmist já 
toimâttiđ kevttimnáál orroo amnâstuv nube 
staatân. Amnâstuv, mii toimâttuvvoo nube 
staatân, kalgeh kaava rähtim ovdánem mield 
tievâsmittiđ kaavačielgiittâssáin talle ko tot 
valmâštuvá.  
 
Laapi lito stiivrâ tuhhiittem uásálistem- já ár-
vuštâllâmvuávám toimâttui pirâsministeriön aal-
mugijkoskâsii monâttâllâm várás. Pirâsministeriö 
vuolgâttij 4.7.2017 almottâs Taažâ staatân. Taažâ 
staatâ pirâsvirgeomâhâš västidij 16.8.2017, ete 
Tiänu kieldâ haalijd uásálistiđ Tave-Laapi eennâm-
koddekaavaprosesân. 
 

MUULSÂIÄVTUH 

 
Muulsâiävtuh šaddeh sierâ peelij sierâlágán já 

kenski ruossâlâs-uv uulmijn sehe puát-

teevuotâkuuvij epivisesvuođâst.  Muulsâiävtuid 

oceh, árvuštâleh já verdideh eromâšávt ulme- já 

hammiittâsmuddoin.  Valmâš eennâmkoddekaava 

sáttá anneeđ sistees muulsâiävtulijd čuávdusijd 

teikâ muulsâiävtulijd kiäinuid oovtâ mittomere 

juksâmist. Muulsâiävtuh pyehtih šoddâđ 

ovdâmerkkân čuávvoo aašijn: 

• aalmugmittomereh 

• pargosajemittomereh 

• siärvusrááhtus: čokkim / piäđguidittem, 

ovdedemnáál siijdah 

• energiačuávduseh 

• kuáivuttâhtooimâ kuávluväärridmeh 

• vyevdikevttim: vyevdituálu / puásuituálu / 

virkosmittem / suojâlem / mađhâšem 

• jotolâhohtâvuođah: tárbu já sundâšume 

• mađhâšemkuávdái siämmáálágánvuotâ / 

ereslágánvuotâ 

 
VAIKUTTÂSÂI ÁRVUŠTÂLLÂM 

 
Vaikuttâsâi árvuštâllâm lii kaavam tehálâš uási. 

Vaikuttâssáid kyeskee tiätu pyevtittuvvoo já 

kiävttoo ubâ kaavaproosees ääigi. Vaikuttâsâi ár-

vuštâllâm kaavaamist vuáđuduvá eennâmkevttim- 

já huksimlaahân sehe asâttâsân. 

 

Vaikuttâsâi selvâttem, ko kaava ráhtoo (EHL 9§): 

 

Kaava kalga vuáđuduđ kaava merhâšittee 

vaikuttâsâid árvuštellee vuáváámân já 

tutkâmuššáid já čielgiittâssáid, maid tot váátá. Ko  

kaava vaikuttâsah selvâttuvvojeh, kalga huámášiđ 

kaava tooimâ já mittomere. 

 

Ko kaava ráhtoo, kalga tuárvi selvâttiđ vuávám já 

tarkkum vuálásij muulsâiävtui olášuttem pirâsvai-

kuttâsâid, mieldiluhâmáin siärvádâhekonoomlijd, 

sosiaallijd, kulttuurlijd já eres vaikuttâsâid. Čiel-

giittâsâid kalga toohâđ ubâ ton kuávlust, mast 

puáhtá árvuštâllâđ, ete kaavast láá koskâsiih 

vaikuttâsah. 

 

Vaikuttâsâi selvâttem kaava rähtidijn 

(Eennâmkevttim- já huksimasâttâs 1§): 

 

Ko selvâttuvvojeh eennâmkevttim- já huksimlaavâ 

(132/1999) 9 §:st uáivildum kaava vaikuttâsah vál-

dojeh vuotân tolebáá rahtum čielgiittâsah sehe 

eres čielgiittâsâi tárbulâšvuotân vaikutteijee 

ääših. Čielgiittâsah kalgeh adeliđ kelijdeijee 

tiäđuid, vâi puáhtá árvuštâllâđ vuávám olášuttem 

merhâšittee njuolgâ já epinjuolgâ vaikuttâsah: 

1) ulmui eellimtiilijd já eellimpirrâsân; 

2) eennâm- já källeevuáđun, čáácán, ááimun já 

šoŋŋâdâhân; 

3) šaddo- já elleešlaajáid, luándu 

maaŋgâhámásâšvuotân já luánduriggoduvváid; 

4) kuávlu- já siärvádâhráhtusân, siärvádâh- já en-

ergiaekonomian sehe jotolâhân 

5) kaavpugkován, enâdâhân, kulttuuráárbán já 

huksejum pirrâsân; 

6) iäláttâseellim tuáimee kištottâllâm ovdánmân. 

 

Ovdil mainâšum lasseen Tave-Laapi eennâm-

koddekaavast 2040 árvuštâllojeh vaikuttâsah 

sämikulttuurân já šoŋŋâdâhnubástusân sehe 

palgâskuáhtásávt. 

Eennâmkoddekaavačuávdus koskâvuotâ 

väldikodáláid kuávlukevttimuulmijd já eennâm-

kodáláid uulmijd árvuštâlloo sehe valmâštâllâm- já 

iävtuttâsmuddoost. Tárkkoo meid eennâm-

koddekaava siskáldâsvátámâšâi (Eennâmkevttim- 

já huksimlaahâ 28§) olášume. Natura 2000 -

kuávloid čyeccee vaikuttâsah árvuštâllojeh tárbu-

kuorâttâllâm peht já táárbu mield árvuštâllâm 

tahhoo luándusuojâlemlaavâ 65 § miäldásávt. 

 

Eennâmkoddekaava olášuttem vaikuttâsah ár-

vuštâllojeh eennâmkevttimhaamij mield, merk-

kim- já miärádâskuáhtásávt sehe táárbu mield 

kuávlukuáhtásávt.  Kaava olášuttem vaikuttâsah 

árvuštâllojeh meid ubâlâšvuottân.  Vaikuttâsâi ár-

vuštâllâm iälá čoođâ ubâ kaava 

valmâštâllâmproosees, nuuvt ete tot tievâsmittoo.   

 

Vaikuttâsâi árvuštâllâmvyehhin kiävttojeh 

vuávámamnâstâhân vuáđuduvvee äššitobdeeár-

vuštâlmeh, pargopáájáh sehe sierânâsčiel-

giittâsâin já pirâsvaikuttâsâi árvuštâllâm-

monâttâlmijn finnejum tiäđuh. 

 

Vaikuttâsárvuštâlmij tievâsmitmist suápih virge-

omâhâš- já oovtâstpargopeelij ráđádâlmijn. 

Vaikuttâsâi árvuštâllâm lii vuáruvaikuttâslii 

vuávám koskâsâš uási já toos puáhtá vaiguttiđ 

eennâmkoddekaava valmâštâllâm sierâ muddoin. 

 

Eennâmkoddekaava vaikuttâsâi árvuštâllâm 

sämikulttuurân 

 

Tave-Laapi eennâmkoddekaava 2040 várás 

vuáđudui sämikulttuurpargojuávkku, mon pargon 

lâi árvuštâllâđ eennâmkoddekaava vaikuttâsâid 

sämikulttuurân. Sämikulttuurpargojuávhu 

asâttem já toimânkoččom vuáđuduvvii sämitige já 

Laapi lito kooskâst tollum ráđádâlmáid, moi mit-

tomeerrin lâi Akwé: Kon -monâttâllâm heiviittem 

eennâmkoddekaavaamist. Ráđádâlmist meridui 

kuittâg čuávdus, mon mield eennâmkoddekaava 

valmâštâlmist sämikulttuurân čyeccee vaikuttâsâi 

árvuštâllâm olášuttoo nuuvt, ete Laapi litto 

pálkkát oovtâ sämikulttuur äššitobdee sehe 

vuáđđud pargojuávhu. Sämitige stivrâ nomâttij 

čuákkimstis 5/2018, 23.4.2018, sämikulttuur par-

gojuávhu jesânijd já sämikulttuur äššitobdee. 

 

Pargojuávhu mittomeerrin lâi kuávdášlij 

sämikulttuurân lahtojeijee vuáđučielgiittâsâi čok-

kim/toohâm, vaikuttâsâi raijim, tarkkuustâllâm já 

árvuštâllâm sehe láivudeijee tooimâi tark-

kuustâllâm. Pargojuávhu pargo rájášui sämmilij 

päikkikuávlun Pargojuávkku čokkânij 29.5.2018, 

16.8.2018 11.9.2018, 25.9.2018, 30.10.2018, 

16.11.2018 já 7.1.2019. Lasseen pargojuávkku 

uásálistij eennâmkoddekaavaseminaarân 27.–

28.9.2018. 

 

Sämikulttuurpargojuávkku vuolgâttij Laapi lito 

stiivrân 3.12.2018 reeivâ (peivejum 30.10.2018), 

mast pargojuávkku almottij, ete tast iä lah iävtuh 

olášuttiđ toos adelum pargo árvuštâllâđ kaava 

vaikuttâsâid sämikulttuurân, ko eennâm-

koddekaavahammiittâs siskeldij kyehti 

kuávluväridem havváid, moh láá mittokaavas 

tááhust spiekâsteijee stuárráh já vijđáht vaikuttei-

jeeh: Jieŋâmeerâ rađelinjim já 400 kiiluvooltâ 

vyeimilinjá. Äšši nanodui 7.1.2019 tollim Laapi lito 

já sämikulttuurpargojuávhu ráđádâlmist. 

 

Vaikuttâsâi árvuštâllâm sämikulttuurân tahhoo 

Laapi lito jieijâs pargon nuuvt, ete sämmiliih váldo-

jeh mield árvuštâllâm rähtimist. 

 

 
Kove 4. Terhi Tuovinen / Laapi materiaalpaŋkki 

 

MACÂTTÂS UÁSÁLISTEM- JA ÁR-

VUŠTÂLLÂMVUÁVÁÁMIST 

 

Macâttâs uásálistem- já árvuštâllâmvuáváámist 

puáhtá adeliđ ubâ kaavamproosees ääigi. Ääig-

itásásii UÁV puáhtá finniđ Laapi littoost sehe lito 

päikkisiijđoin https://www.lapinliitto.fi/aluesuun-

nittelu/maakuntakaavoitus/vireilla-olevat-

maakuntakaavat/pohjois-lapin-maakuntakaava/  

UÁV lii pieijum uáinimnáál jotonpuáttimkulluuttâs 

ohtâvuođâst. 

 

OHTÂVUOTÂTIÄĐUH 

 
Laapi lito virgádâh ráhtá eennâmkoddekaava. 

Laapi lito stivrâ noomât stivrimjuávhu kaavam-

pargo toorjân. Stivrimjuávkun kuleh: 

 Aanaar kieldâ 

 Suáđikylá kieldâ 

 Ucjuuvâ kieldâ 

 Tave-Laapi kuávluohtsâšpargo 

kieldâovtâstume 

 Sämitigge 

 Laapi IJP-kuávdáš (iäláttâsah, jotolâh, piirâs) 

 Kiäinuvirgádâh 

 Suomâ meccikuávdáš Lappi 

 Meccihaldâttâs 

 Palgâsij ovtâstus / palgâseh 

 MTK rs 

 Laapi kävppikáámmár 

 Laapi irâtteijeeh 

 Mađhâšemsyergi ovdâstem 

 

 

 

 

 

 

Virgáduvvâst ohtâvuotâolmožin tuáimih 

vuávámhovdâ Paula Qvick, eennâmkoddeinsiner 

Juha Piisilä, pirâsäššitobdee Tiina Elo sehe 

kuávluvuávájeijee Kaisa Kinnunen.  

 

Laapi litto, kuávluvuávám: 

 

Vuávámhovdâ Paula Qvick 

040 653 2996 

paula.qvick@lapinliitto.fi 

 

Eennâmkoddeinsner Juha Piisilä 

040 711 8382 

juha.piisila@lapinliitto.fi 

 

Pirâsäššitobdee Tiina Elo 

040 669 2501 

tiina.elo@lapinliitto.fi 

 

Kuávluvuávájeijee Kaisa Kinnunen 

040-4801719 

kaisa.kinnunen@lapinliitto.fi 

 

Hallituskatu 20 B, 96100 Ruávinjargâ 

Š-postâ: info@lapinliitto.fi 
PL 8056, 96101 Ruávinjargâ 

 

 

 

 

 

 

 

 

 

  

https://www.lapinliitto.fi/aluesuunnittelu/maakuntakaavoitus/vireilla-olevat-maakuntakaavat/pohjois-lapin-maakuntakaava/
https://www.lapinliitto.fi/aluesuunnittelu/maakuntakaavoitus/vireilla-olevat-maakuntakaavat/pohjois-lapin-maakuntakaava/
https://www.lapinliitto.fi/aluesuunnittelu/maakuntakaavoitus/vireilla-olevat-maakuntakaavat/pohjois-lapin-maakuntakaava/
mailto:juha.piisila@lapinliitto.fi

Lohe koveh: 
Ovdâlokke: Jani Ylinampa / Laapi materiaalpaŋkki 
Monnjâlokke: Adventure by Design / Laapi materiaalpaŋkki 
 

 

 

 

 

 

 

 

 
 

 

 

 

Laapi litto   Hallituskatu 20 B, PL 8056  info@lapinliitto.fi 
Regional Council Of Lapland  96101 Rovaniemi  ovdânommâ.suhânommâ@lapinliitto.fi 


